
Калі Вас застала навальніца 

 

Летнія дажджы і ліўні часта суправаджаюцца грымотамі і выбліскамі 

маланак. 

МНС нагадвае! Падчас навальніцы, у першую чаргу адключыце ўсе 

электрапрыборы і выцягнеце штэкер вонкавай антэны з тэлевізара  

(катэгарычна забараняецца глядзець тэлевізар падчас навальніцы), 

спыніце тэлефонныя размовы. Паспрабуйце ліквідаваць скразнякі, 

шчыльна зачыніце вокны і коміны. Не размяшчайцеся каля акна, печы, 

каміна, масіўных металічных прадметаў, на даху і на гарышчы. 

Навальніцы не варта панічна баяцца, але памятаць аб магчымых 

непажаданых наступствах трэба. Самая вялікая небяспека пры 

навальніцы-паражэнне маланкай. Каб пазбегнуць яе, трэба ведаць як сябе 

паводзіць падчас непагадзі. Калі непагадзь застала на вуліцы, варта 

схавацца ў бліжэйшай краме, пад'ездзе, але не пад навесам прыпынку 

грамадскага транспарту. 

На адкрытай мясцовасці рэкамендуецца перачакаць навальніцу, 

прысеўшы на кукішкі пад невысокім насаджэннем, напрыклад, кустом. 

Абавязкова адключыце ўсе сродкі сувязі і электронныя прылады (сотавыя 

тэлефоны, планшэты, ноўтбукі і т.п.). Аматарам рыбалкі варта адкласці 

вуды і адысці ад вадаѐма. 

Аўтамабіль-бяспечны прытулак ад непагадзі і лепш заставацца ў 

транспартным сродку, спыніць рух і прыпаркавацца далей ад высокіх 

дрэў, зачыніць вокны, апусціць антэну. Перасоўвацца на ровары або 

мапедзе вельмі небяспечна - вы становіцеся ўразлівай мішэнню для 

маланкі. 

 


